
RELATORIU TRIMESTRAL FUNDU MINA-RAI NIAN

Trimestre ne’ebé termina iha 31 Dezembru 2016
KOMUNIKADU IMPRENSA

Banco Central de Timor-Leste (BCTL) ohin lansa Relatériu Trimestral Fundu Mina-Rai Timoér-Leste nian ba
trimestre ne’ebé termina iha loron 31 fulan Dezembru tinan 2016. Relatoriu ne’e hatudu katak kapital Fundu
nian iha trimestre ikus ne’e mak billiaun US$15,84 kompara ho billaun $16,60 iha fim trimestre dahuluk.

Relatoriu ne’e mos hatudu katak total reseitas mak simu iha trimestre ne’e hamutuk miliaun $36,21 ne’ebé
kompostu husi kontribuisaun kontribuinte sira ba Fundu hamutuk miliaun $10,14 no pagamentu royalty simu
husi Autoridade Nasional Petroleu (ANP) miliaun $26,07.

Rendimentu husi investimentu Fundu nian ne’e hamutuk miliaun -$197 kompostu husi kupaun no jurus
ne’ebé simu mak miliaun $76,93 mudansa iha valor merkadu nian miliaun -$27,91 no movimentu cambiais
mak millaun -$242,64 iha trimestre ne’'e. Ne'e rezulta rendimentu ba karteira Fundu nian durante trimestre
ne’'e -1,14% enkuantu rendimentu sasukat (benchmark) nian ba periodu ne’e mak -1,41%.

Lei Fundu Mina-Rai nian espesifika katak Jestor Operasional (Banco Central de Timor-Leste), mak hanesan
ajente responsavel ba jestaun operasional Fundu Mina-Rai nian. Ministériu Finansas mak responsabliza atu
estabelese estratéjia investimentu tomak kona-ba Fundu ne’e nian.

Banco Central de Timor-Leste jere ona portofoliu besik liu ho pontu referensia iha trimestre dala haat nulu
resin ne’en dahuluk. Diferensia entre portofoliu no pontu referensia hahu husi inisiu fundus nian mak pontu
baze 8 (0,08%).

Pontu importante husi Relatériu Trimestre ba dala XLVI, ne’ebé kobre periodu 01 fulan Outubru tinan 2016
to’o loron 31 fulan Dezembru tinan 2016, inklui:

e Kapital Fundus nian mak billiaun $15,84.

e Osan kontadu brutu fundus nian tama husi konribuisaun kontribuinte, realeza (royalties) hamutuk
millaun $36,21.

e Osan kontadu liquidu ne’ebé sai husi Fundu durante trimestre ne’e hamutuk miliaun $601,91,
kompostu husi miliaun $600 transfere ba Orsamentu Estadu no miliaun $1,91 kobre kustus jestaun
nian.

e Reseitas likidus durante trimestre ne’e hamutuk miliaun -$565,69.

e Rendimentu portofoliu iha periodu ne’e mak -1,14% kompara ho rendimentu referensia mak -1,41%.

Relat6riu trimestral, lei Fundu Mina-Rai nian no més Akordu Jestaun Operasional, disponivel iha portal Banku

Central de Timor-Leste nian https://www.bancocentral.il

Dili 01 Fevereiru 2017

